
Meeqqat atuarfianni annerni aalisarneq piniarnerlu pillugit 

siunnersorneqartarnerat qanoq nukittorsarneqarsinnaanersoq iliuusissatut 

pilersaarummik Naalakkersuisut peqquneqarnissaannik Inatsisartut 

aalajangiiffigisassaattut siunnersuut, aalisarnermik ilinniartitaanermut 

sulisussarsiortarnerup annertusarneqarnissaa kiisalu Kalaallit Nunaata 

imarsiornerup iluani piginnaasaasa nukittorsarneqarnissaat siunertaralugu. 

Siunnersuut EM2026-imut tunniunneqassaaq. (Inatsisartunut ilaasortaq Jens 

NapãtôK’, Naleraq) 

 

Oqaaseqaat  

 

Inuit Ataqatigiit aalisarnermut piniarnermullu tunngasunik ilinniarfeqartariaqarnera 

pingaartitaraarput. Soorlu Inuusuttut aalisarnermik piniarnermillu 

inuussutissarsiuteqarnissamik kissaateqartunut ilinniartitaanermik pilersitsinissami 

siunnersuuteqarsimasugut (UPA 2003/99). Ajoraluartumik suleqatigiissitap 

innersuusutaasa uniorlugit inissinnera peqqutaalluni, atuleraluaannarluni 

unittariaqalernikuuvoq. 

 

Inatsisartunut ilaasortaq Jens NapãtôK’, Naleraq siunnersuuteqarninnut qujanaq 

 

Siunnersuummi tunngavilersuummi avammut tunisassiatta 98 %-ii 

aalisarnerminngaaneermata, iliniagaqarnikkut annertunerusumik nunatsinni 

periarfissaqarnissarput pisariaqartoq isumaqatigaarput. 

Qujanarpoq Imarsiornermik ilinniarfeqaratta. Qujanarpoq KTI-mi Fiskeriteknologitut 

ilinniartoqarsinnaalermat, sooorluttaaq maskinmesterinorniarneq aamma KTI-mi 

aallartinneqarnikuusoq.  

 

Taamaakkaluartoq aningaasarsiornitta pingaarnissaannut ilinnialertartut suli 

periarfissagissaarnerunissaat tamatta anguniartariaqarparput.  

Siunnersuutip siunnersuutaa Meeqqat atuarfiani atuartuni angajullerni, aalisarneq 

piniarnerlu pillugit siunnersorneqartarnerat qanoq nukittorsarneqarsinnaanersoq 

iliuusissatut pilersaarummik Naalakkersuisut peqquneqarnissaannik Inatsisartut 

UKA2026-imut aalajangiiffigisassaattut imaqarpoq.  

 

Siunnersuuteqartup tunngavilersutai siunnerfialu Inuit Ataqatigiinniit pisariaqartut 

isigaagut. Nunatsinnilu inuusaasitta aningaasarsiornikkullu nappatitta 

sukumiinerusumik meeqqat atuarfianiit nukittorsarneqarnissaa suleqataaffigissavarput.  

 

Taamaattoq iliuusissatut pilersaarutip ukiaru Naalakkersuisuniit Inatsisartunut 

saqqummiunneqarnissaa siusippallaaluatsiartutut nalilerparput. Taamaattumik 

Naalakkersuisut allannguutissatut siunnersuutaat ilalerlugu Ilinniartitaanermut, 

Kultureqarnermut, Ilisimatusarnermut Ilageeqarnermullu Ataatsimiititaliamut 

ingerlateqqinnissaa siunnersuutigaarput.  

 

 

 

 

 

 

 


